On OIld Age\—’/

MARCUS TULLIUS CICERO

The Original




SPQR

On Old Age

(4

MARCUS TULLIUS CICERO

The Original

MOUSEIA



THIS EDITION

The complete sovrce text in the original langvage, withovt translation.

THE WORK

Written 44 BCE - Philosophical dialogve

SOURCE

Original text from the Persevs Digital Library.

GAPS AND UNCERTAINTIES

Model editorial review, not hvman specialist certification; sovree transcription and its

minor typographical irregvlarities are retained.

Movseia - movseia.org

Edition dated 29 October 2026



Chapter 1
Chapter 2
Chapter 3
Chapter 4
Chapter 5
Chapter 6
Chapter 7
Chapter 8
Chapter 9
Chapter 10
Chapter 11
Chapter 12

Contents

o 0 & WUV ok WD =

e e
N = O

5

Chapter 13
Chapter 14
Chapter 15
Chapter 16
Chapter 17
Chapter 18
Chapter 19
Chapter 20
Chapter 21
Chapter 22
Chapter 23

16
17
19
20
21
23
24
26
27
28
29



Chapter 1

1O Tite, si qvid ego adivero cvramve levasso

qvae nvnc te coqvit et versat in pectore fixa,

ecqvid erit praemi?

licet enim mihi versibvs isdem affari te, Attice, qvibvs affatvr Flamininvm

ille vir havd magna cvm re, sed plenvs fidei,

qvamqvam certo scio non, vt Flamininvm,

sollicitari te, Tite, sic noctesqve diesqve,

novi enim moderationem animi tvi et aeqvitatem, teqve non cognomen solvm
Athenis deportasse, sed hvmanitatem et prvdentiam intellego. et tamen te
svspicor isdem rebvs qvibvs me ipsvm interdvm gravivs commoveri,
qvarvm consolatio et maior est et in alivd tempvs differenda.

nvnc avtem visvm est mihi de senectvte aliqvid ad te conscribere,

hoc enim onere, qvod mihi commvne tecvm est, avt iam vrgentis avt certe
adventantis senectvtis et te et me ipsvm levari volo; etsi te qvidem id modice ac
sapienter, sicvt omnia, et ferre et latvrvim esse certo scio. sed mihi, cvin de
senectvte vellem aliqvid scribere, tv occvrrebas dignvs eo mvnere, qvo vterqve
nostrvin commvniter vteretvr. mihi qvidem ita ivevnda hvivs libri confectio
fvit, vt non modo omnis absterserit senectvtis molestias, sed effecerit mollem
etiam et ivevndam senectvtem. nvmqvam igitvr lavdari satis digne philosophia

poterit, cvi qvi pareat omne tempvs aetatis sine molestia possit degere.

sed de ceteris et diximvs mvlta et saepe dicemvs: hvnc librvm ad te de senectvte
misimvs. omnem avtem sermonem tribvimvs non Tithono, vt Aristo Civs,
parvm enim esset avctoritatis in fabvla, sed M. Catoni seni, qvo maiorem
avctoritatem haberet oratio; apvd qvem Laelivm et Scipionem facimvs
admirantis, qvod is tam facile senectvtem ferat, eisqve evim respondentem; qvi

si ervditivs videbitvr dispvtare qvam consvevit ipse in svis libris, attribvito



w

litteris Graecis, qvarvm constat evm perstvdiosvm fvisse in senectvte. sed qvid
opvs est plvra? iam enim ipsivs Catonis sermo explicabit nostram omnem de

senectvte sententiam.

Chapter 2

SCIPIO. Saepe nvmero admirari soleo cvm hoc C. Laelio cvm ceterarvm rervm
tvam excellentem, M. Cato, perfectamqve sapientiam, tvm vel maxime qvod
nvmgvam tibi senectvtem gravem esse senserim, qvae plerisqve senibvs sic
odiosa est, vt onvs se Aetna gravivs dicant svstinere.

CATO. Rem havd sane, Scipio et Laeli, difficilem admirari videmini. qvibvs
enim nihil est in ipsis opis ad bene beateqve vivendvm, eis omnis aetas gravis
est; qvi avtem omnia bona a se ipsi petvnt, eis nihil potest malvm videri qvod
natvrae necessitas afferat. qvo in genere est in primis senectvs, qvam vt
adipiscantvr omnes optant, candem accvsant adeptam; tanta est stvltitiae
inconstantia atqve perversitas. obrepere aivnt eam citivs qvam pvtassent.
primvm qvis coegit eos falsvm pvtare? qvi enim citivs advlescentiae senectvs
qvam pveritiae advlescentia obrepit? deinde qvi minvs gravis esset eis senectvs,
si octingentesimvm annvm agerent, qvam si octogesimvm? praeterita enim
actas qvamvis longa, cvm efflvxisset, nvlla consolatione permvlcere posset

stvltam senectvtem.

qvocirca si sapientiam meam admirari soletis, qvae vtinam digna esset opinione
vestra nostroqve cognomine, in hoc svmvs sapientes, qvod natvram optimam
dvcem tamqvam devm seqvimvr eiqve paremvs; a qva non veri simile est, cvim
ceterae partes aetatis bene discriptae sint, extremvm actvm tamqvam ab inerti
poeta esse neglectvm. sed tamen necesse fvit esse aliqvid extremvm et, tamqvam
in arborvm bacis terraeqve frvctibyvs, matvritate tempestiva qvasi vietvm et
cadvevm, qvod ferendvm est molliter sapienti. qvid est enim alivd gigantvm

modo bellare cvm dis nisi natvrae repvgnare?



¢ LAELIVS. Atqvi, Cato, gratissimvm nobis, vt etiam pro Scipione pollicear,
feceris, si, qvoniam speramvs, volvmvs qvidem certe, senes fieri, mvlto ante a te
didicerimvs qvibvs facillime rationibvs ingravescentem aetatem ferre possimvs.
CATO. Faciam vero, Laeli, praesertim si vtriqve vestrvm, vt dicis, gratvm
fvtvrvm est.
LAELIVS. Volvmys sane, nisi molestvm est, Cato, tamqvam longam aliqgvam
viam confeceris, qvam nobis qvoqve ingrediendvm sit, istvc, qvo pervenisti,

videre qvale sit.

Chaprer 3

CATO. Faciam vt potero, Lacli. saepe enim interfvi qverellis aeqvalivm
meorvm, pares avtem vetere proverbio cvm paribvs facillime congregantvr, qvae
C. Salinator, qvae Sp. Albinvs, homines consvlares, nostri fere aeqvales,
deplorare solebant, tvim qvod volvptatibvs carerent, sine qvibvs vitam nvllam
pvtarent, tvm qvod spernerentvr ab eis, a qvibvs essent coli soliti; qvi mihi non
id videbantvr accvsare, qvod esset accvsandvm. nam si id cvlpa senectvtis
accideret, eadem mihi vsv venirent reliqvisqve omnibvs maioribvs natv, qvorvm
ego mvltorvim cognovi senectvtem sine qverella, qvi se et libidinvm vincvlis
laxatos esse non moleste ferrent nec a svis despicerentvr. sed omnivm istivs
modi qgverellarvm in moribvs est cvlpa, non in aetate. moderati enim et nec
difficiles nec inhvmani senes tolerabilem senectvtem agvnt, importvnitas avtem

et inhvmanitas omni aetati molesta est.

LAELIVS. Est, vt dicis, Cato; sed fortasse dixerit qvispiam tibi propter opes et
copias et dignitatem tvam tolerabiliorem senectvtem videri, id avtem non posse
mvltis contingere.

CATO. Est istve qvidem, Laeli, aliqvid, sed neqvaqvam in isto svnt omnia; vt
Themistocles fertvr Seriphio cvidam in ivrgio respondisse, cvm ille dixisset non

evm sva, sed patriae gloria splendorem assecvtvm: nec hercvle, inqvit, si ego

Seriphivs essem, nec tv, si Atheniensis, clarvs vinqvam fvisses. qvod eodem
modo de senectvte dici potest; nec enim in svmma inopia levis esse senectvs

potest, ne sapienti qvidem, nec insipienti etiam in svmma copia non gravis.

aptissima omnino svnt, Scipio et Laeli, arma senectvtis artes exercitationesqve
virtvtvm, qvae in omni aetate cvltae, cvm div mvltvimqve vixeris, mirificos
ecfervnt frvctvs, non solvm qvia nvmqvam deservnt, ne extremo qvidem
tempore aetatis, qvamqvam id qvidem maximvm est, vervm etiam qvia
conscientia bene actae vitae mvltorvmqve bene factorvim recordatio

ivevndissima est.

Chaprer 4

ego Q. Maximvm, evm qvi Tarentvm recepit, senem advlescens ita dilexi, vt
aeqvalem. erat enim in illo viro comitate condita gravitas, nec senectvs mores
mvtaverat. qvamqvam evm colere coepi non admodvm grandem natv, sed
tamen iam aetate provectvm. anno enim post consvl primvm fverat qvam ego
natvs svm, cvmqve eo qvartvm consvle advlescentvlvs miles ad Capvam
profectvs svm qvintoqve anno post ad Tarentvm. qvaestor deinde qvadriennio
post factvs svm, qvem magistratvm gessi consvlibvs Tvditano et Cethego, cvm
qvidem ille admodvm senex svasor legis Cinciae de donis et mvneribvs fvit. hic
et bella gerebat vt advlescens, cvm plane grandis esset, et Hannibalem ivveniliter
exsvltantem patientia sva molliebat; de qvo praeclare familiaris noster Ennivs:

vnvs homo nobis cvnctando restitvit rem;

noenvm rvmores ponebat ante salvtem;

€ergo plvsqve magisqve viri nvnc gloria claret.

Tarentvm vero qva vigilantia, qvo consilio recepit! cvin qvidem me avdiente
Salinatori, qvi amisso oppido fvgerat in arcem, glorianti atqve ita dicenti, mea
opera, Q. Fabi, Tarentvm recepisti; certe, inqvit ridens, nam nisi tv amisisses,

nvmgqvam recepissem. nec vero in armis praestantior qvam in toga; qvi consvl

itervm, Sp. Carvilio collega qviescente, C. Flaminio tribvno plebis, qvoad
potvit, restitit agrvm Picentem et Gallicvm viritim contra senatvs avctoritatem
dividenti; avgvrqve cvim esset, dicere avsvs est optimis avspiciis ea geri, qvae pro
rei pvblicae salvte gererentvr; qvae contra rem pvblicam ferrentvr, contra

avspicia ferri.

mvlta in eo viro praeclara cognovi, sed nihil admirabilivs qvam qvo modo ille
mortem fili tvlit, clari viri et consvlaris. est in manibvs lavdatio, qvam cvm
legimvs, qvem philosophvm non contemnimvs? nec vero ille in Ivce modo atqve
in ocvlis civivm magnvs, sed intvs domiqve praestantior. qvi sermo, qvae
praeceptal qvanta notitia antiqvitatis, scientia ivris avgvri! mvltae etiam, vt in
homine Romano, litterae: omnia memoria tenebat non domestica solvm, sed
etiam externa bella. cvivs sermone ita tvim cvpide frvebar, qvasi iam divinarem,

id qvod evenit, illo exstincto fore vnde discerem neminem.

Chapter 5

qvorsvm igitvr haec tam mvlta de Maximo? Qvia profecto videtis nefas esse
dictv miseram fvisse talem senectvtem. nec tamen omnes possvnt esse Scipiones
avt Maximi, vt vrbivim expvgnationes, vt pedestris navalisve pvgnas, vt bella a se
gesta, vt trivmphos recordentvr. est etiam qviete et pvre atqve eleganter actae
actatis placida ac lenis senectvs, qvalem accepimvs Platonis, qvi vno et
octogesimo anno scribens est mortvvs, qvalem Isocratis, qvi evm librvm, qvi
Panathenaicvs inscribitvr, qvarto nonagesimo anno scripsisse dicit vixitqve
qvinqvennivim postea; cvivs magister Leontinvs Gorgias centvm et septem
complevit annos, neqve vmqgvam in svo stvdio atqve opere cessavit. qvi, cvm ex
eo qvaereretvr cvr tam div vellet esse in vita, nihil habeo, inqvit, qvod accvsem

senectvtem.

praeclarvm responsvm et docto homine dignvm!

N

sva enim vitia insipientes et svam cvlpam in senectvtem confervnt, qvod non
faciebat is, cvivs modo mentionem feci, Ennivs:

sic vt fortis €qvvs, spatio qvi saepe svpremo

vicit Olympia, nvnc senio confectvs qviescit.

eqvi fortis et victoris senectvti comparat svam; qvem qvidem probe
meminisse potestis; anno enim vndevicesimo post eivs mortem hi consvles, T.
Flamininvs et M’. Acilivs, facti svnt; ille avtem Caepione et Philippo itervm
consvlibvs mortvvs est, cvm ego qvinqve et sexaginta annos natvs legem
Voconiam magna voce et bonis lateribvs svasissem. Annos septvaginta natvs,
tot enim vixit Ennivs, ita ferebat dvo qvae maxima pvtantvr onera, pavpertatem

et senectvtem, vt eis paene delectari videretvr.

Chapter 6

etenim, cvm complector animo, qvattvor reperio cavsas cvr senectvs misera
videatvr: vnam, qvod avocet a rebvs gerendis; alteram, qvod corpvs faciat
infirmivs; tertiam, qvod privet omnibvs fere volvptatibvs; qvartam, qvod havd
procvl absit a morte. earvm, si placet, cavsarvm gvanta qvamgqve sit ivsta vna
qvaeqve videamvs.

A rebvs gerendis senectvs abstrahit. qvibvs? An eis, qvae ivventvte gervntvr et
viribvs? nvllaene igitvr res svnt seniles, qvae vel infirmis corporibvs animo et
mente administrentvr? nihil ergo agebat Q. Maximvs, nihil L. Pavlvs, pater tvvs,
socer optimi viri fili mei? ceteri senes, Fabricii Cvrii Corvncanii, cvim rem
pvblicam consilio et avctoritate defendebant, nihil agebant?

ad Appi Clavdi senectvtem accedebat etiam vt caecvs esset;

tamen is, cvim sententia senatvs inclinaret ad pacem cvm Pyrrho foedvsqve
faciendvm, non dvbitavit dicere illa, qvae versibvs persecvtys est Ennivs:
qvo vobis mentes, rectae qvae stare solebant

antehac, dementis sese flexere viai?

ceteraqve gravissime, notvm enim vobis carmen est, et tamen ipsivs Appi
exstat oratio. atqve haec ille egit septemdecim annis post altervm consvlatvm,
cvm inter dvos consvlatvs anni decem interfvissent censorqve ante svperiorem
consvlatvm fvisset, ex qvo intellegitvr Pyrrhi bello grandem sane fvisse, et

tamen sic a patribvs accepimvs.

nihil igitvr affervnt qvi in re gerenda versari senectvtem negant, similesqve svnt
vt si qvi gvbernatorem in navigando nihil agere dicant, cvm alii malos scandant,
alii per foros cvrsent, alii sentinam exhavriant, ille clavvm tenens qvietvs sedeat
in pvppi; non faciat ea, qvae ivvenes; at vero mvlto maiora et meliora facit. non
viribys avt velocitate avt celeritate corporvm res magnae gervntvr, sed consilio
avctoritate sententia, qvibvs non modo non orbari, sed etiam avgeri senectvs

solet.

nisi forte ego vobis, qvi et miles et tribvnvs et legatvs et consvl versatvs svim in
vario genere bellorvm, cessare nvnc videor, cvm bella non gero. At senatvi qvae
sint gerenda praescribo et qvo modo; Carthagini male iam div cogitanti bellvm
mvlto ante denvntio, de qva vereri non ante desinam qvam illam excisam esse

cognovero. qvam palmam vtinam di immortales,

Scipio, tibi reservent, vt avi relliqvias perseqvare, cvivs a morte tertivs hic et
tricesimvs annvs est, sed memoriam illivs viri omnes excipient anni
conseqventes. anno ante me censorem mMortvvs est, novem annis post mevm
consvlatvm, cvm consvl itervm me consvle creatvs esset. nvm igitvr, si ad
centesimvm annvm vixisset, senectvtis evm svae paeniteret? nec enim
excvrsione nec saltv, nec eminvs hastis avt comminvs gladiis vteretvr, sed
consilio ratione sententia, gvae nisi essent in senibvs, non svmmvm consilivm

maiores nostri appellassent senatvm. apvd Lacedaemonios qvidem ei,

qvi amplissimvm magistratvm gervnt, vt svnt, sic etiam nominantvr, senes.
qvod si legere avt avdire voletis externa, maximas res pvblicas ab
advlescentibvs labefactatas, a senibvs svstentatas et restitvtas reperietis.

cedo qvi vestram rem pvblicam tantam amisistis tam cito?

sic enim percontantvr in Naevi poetae Lvpo. Respondentvr et alia et hoc in
primis:

proveniebant oratores novi, stvlti advlescentvli.

temeritas est videlicet florentis actatis, prvdentia senescentis.

Chapter 7

At memoria minvitvr. credo, nisi eam exerceas, avt etiam si sis natvra tardior.
Themistocles omnivm civivm perceperat nomina; nvm igitvr censetis evm, cvim
aetate processisset, qvi Aristides esset Lysimachvm salvtare solitvm? eqvidem
non modo eos novi qvi svnt, sed eorvm patres etiam et avos, nec sepvlcra legens
vereor, qvod aivnt, ne memoriam perdam; his enim ipsis legendis in memoriam
redeo mortvorvm. nec vero qvemqvam senem avdivi oblitvm, qvo loco
thesavrvm obrvisset. omnia qvae cvrant meminervnt, vadimonia constitvta,

qvis sibi, cvi ipsi debeant.

qvid ivris consvlti, qvid pontifices, qvid avgvres, qvid philosophi senes? qvam
mvlta meminervnt! manent ingenia senibvs, modo permaneat stvdivim et
indvstria, neqve ea solvm claris et honoratis viris, sed in vita etiam privata et
qvieta. Sophocles ad svmmam senectvtem tragoedias fecit; qvod propter
stvdivim cvm rem neglegere familiarem videretvr, a filiis in ivdicivm vocatvs est,
vt, qvem ad modvm nostro more male rem gerentibvs patribvs bonis interdici
solet, sic illvm qvasi desipientem a re familiari removerent ivdices. tvm senex
dicitvr eam fabvlam qvam in manibvs habebat et proxime scripserat, Oedipvm
Colonevm, recitasse ivdicibvs qvaesisseqve nvm illvd carmen desipientis

videretvr,

qvo recitato sententiis ivdicvm est liberatvs. nvm igitvr hvnc, nvm Homervm
Hesiodvm Simoniden Stesichorvm, nvm qvos ante dixi Isocraten Gorgian, nvm
philosophorvm  principes, Pythagoram Democritvm, nvm Platonem
Xenocraten, nvm postea Zenonem Cleanthem, avt evm, qvem vos etiam
vidistis Romae, Diogenem Stoicvm coegit in svis stvdiis obmvtescere senectvs?

An in omnibvs stvdiorvm agitatio vitae aeqvalis fvit?

Age, vt ista divina stvdia omittamvs, possvm nominare ex agro Sabino rvsticos
Romanos, vicinos et familiaris meos, qvibvs absentibvs nvmqvam fere vlla in
agro maiora opera fivnt, non serendis, non percipiendis, non condendis
frvctibvs. qvamqvam in aliis minvs hoc mirvm est, nemo enim est tam senex qvi
se annvm non pvtet posse vivere; sed idem in eis elaborant, qvae scivnt nihil ad
se omnino pertinere:

serit arbores, qvae alteri saeclo prosint,

vt ait Stativs noster in Synephebis.

Chapter 8

nec vero dvbitat agricola, qvamvis sit senex, qvaerenti cvi serat respondere: dis

immortalibys, qvi me non accipere modo haec a maioribvs volvervnt, sed etiam

posteris prodere.

et melivs Caecilivs de sene alteri saecvlo prospiciente, qvam illvd idem:

edepol, senectvs, si nil qvicqvam alivd viti

adportes tecvm, cvm advenis, viovm id sat est,

qvod div vivendo mvlta qvae non volt videt.

Et mvlta fortasse qvae volt, atqve in ea, qvae non volt, sacpe etiam advlescentia
incvrrit. illvd vero idem Caecilivs vitiosivs:

tvm eqvidem in senecta hoc depvto miserrimvm,

sentire ea aetate evmpse esse odiosvm alteri.

ivevndvm potivs qvam odiosvm!

vt enim advlescentibvs bona indole praeditis sapientes senes delectantvr,
leviorqve fit senectvs eorvim qvi a ivventvte colvntvr et diligvntvr, sic
advlescentes senvm praeceptis gavdent, qvibvs ad virtvtvm stvdia dvevntvr; nec
minvs intellego me vobis qvam mihi vos esse ivevndos. sed videtis, vt senectvs
non modo langvida atqve iners non sit, vervm etiam sit operosa et semper agens
aliqvid et moliens, tale scilicet, qvale cvivsqve stvdivm in svperiore vita fvit.
qvid, qvi etiam addiscvnt aliqvid, vt et Solonem versibvs gloriantem videmuvs,
qvi se cotidie aliqvid addiscentem dicit senem fieri. et ego feci, qvi litteras
Graecas senex didici, qvas qvidem sic avide arripvi qvasi divtvrnam sitim explere
cvpiens, vt ea ipsa mihi nota essent, qvibvs me nvnc exemplis vti videtis. qvod
cvm fecisse Socratem in fidibvs avdirem, vellem eqvidem etiam illvd, discebant

enim fidibvs antiqvi, sed in litteris certe elaboravi.

Chapter 9

ne nvnc qvidem viris desidero advlescentis, is enim erat locvs alter de vitiis
senectvtis, non plvs qvam advlescens tavri avt elephanti desiderabam. qvod est,
eo decet vti et qvidqvid agis agere pro viribvs. qvae enim vox potest esse
contemptior qvam Milonis Crotoniatae? qvi cvm iam senex esset athletasqve se
exercentis in cvrricvlo videret, aspexisse lacertos svos dicitvr illacrimansqve
dixisse, at hi qvidem mortvi iam svnt. non vero tam isti, qvam tv ipse, nvgator,
neqve enim ex te vmqvam es nobilitatvs, sed ex lateribvs et lacertis tvis. nihil
Sex. Aelivs tale, nihil mvltis annis ante Ti. Corvncanivs, nihil modo P. Crassvs,
a qvibvs ivra civibvs praescribebantvr, qvorvm vsqve ad extremvm spiritvm est

provecta prvdentia.

Orator metvo ne langvescat senectvte, est enim mvnvs eivs non ingeni solvm,
sed latervm etiam et virivm. omnino canorvm illvd in voce splendescit etiam
nescio qvo pacto in senectvte, qvod eqvidem adhvc non amisi, et videtis annos.

sed tamen est decorvs seni sermo qvietvs et remissvs, facitqve persaepe ipsa sibi

10

avdientiam diserti senis composita et mitis oratio, qvam si ipse exseqvi neqveas,
possis tamen Scipioni praecipere et Laelio. qvid enim est ivevndivs senectvte

stipata stvdiis ivventvtis?

An ne illas qvidem viris senectvti relinqvimvs, vt advlescentis doceat, institvat,
ad omne offici mvnvs instrvat? qvo qvidem opere qvid potest esse praeclarivs?
mihi vero et Cn. et P. Scipiones et avi tvi dvo L. Aemilivs et P. Africanvs
comitatvy nobilivm ivvenvm fortvnati videbantvr, nec vlli bonarvm artivm
magistri non beati pvtandi, qvamvis consenverint vires atqve defecerint.

etsi ipsa ista defectio virivm advlescentiae vitiis efficitvr saepivs qvam senectvte;

libidinosa enim et intemperans advlescentia effetvm corpvs tradit senectvti.

Cyrvs qvidem apvd Xenophontem eo sermone, qvem moriens habvit, cvm
admodvm senex esset, negat se vmqvam sensisse senectvtem  svam
imbecilliorem factam qvam advlescentia fvisset. ego L. Metellvm memini pver,
qvi, cvm qvadriennio post altervm consvlatvm pontifex maximvs factvs esset,
viginti et dvos annos ei sacerdotio praefvit, ita bonis esse viribvs extremo
tempore actatis, vt advlescentiam non reqvireret. nihil necesse est mihi de me

ipso dicere, qvamqvam est id qvidem senile aetatiqve nostrae conceditvr.

Chapter 10

videtisne, vt apvd Homervm saepissime Nestor de virtvtibys svis praedicet?
Tertiam enim aetatem hominvm videbat, nec erat ei verendvm ne vera
praedicans de se nimis videretvr avt insolens avt logvax. etenim, vt ait Homervs,
ex eivs lingva melle dvlcior flvebat oratio; qvam ad svavitatem nvllis egebat
corporis viribvs. et tamen dvx ille Graeciae nvsqvam optat vt Aiacis similis
habeat decem, sed vt Nestoris, qvod si sibi acciderit, non dvbitat qvin brevi sit

Troia peritvra.

sed redeo ad me. qvartvm ago annvm et octogesimvm: vellem eqvidem idem
posse gloriari qvod Cyrvs, sed tamen hoc qveo dicere, non me qvidem eis esse
viribvs, qvibvs avt miles bello Pvnico avt qvaestor eodem bello avt consvl in
Hispania fverim avt qvadriennio post, cvm tribvnvs militaris depvgnavi apvd
Thermopylas M’. Glabrione consvle; sed tamen, vt vos videtis, non plane me
enervavit, non afflixit senectvs: non cvria viris meas desiderat, non rostra, non
amici, non clientes, non hospites. nec enim vmqvam svm assensvs veteri illi
lavdatoqve proverbio, qvod monet matvre fieri senem, si div velis senex esse. ego
vero me minvs div senem esse mallem qvam esse senem ante qvam essem. itaqve

nemo adhvc convenire me volvit cvi fverim occvpatvs.

At minvs habeo virivm qvam vestrvm vtervis. ne vos qvidem T. Ponti
centvrionis viris habetis: nvm idcirco est ille praestantior? moderatio modo
virivm adsit et tantvm qvantvm potest qvisqve nitatvr, ne ille non magno
desiderio tenebitvr virivm. olympiae per stadivm ingressvs esse Milo dicitvr,
cvm vmeris svstineret bovem: vtrvm igitvr has corporis an Pythagorae tibi malis
viris ingeni dari? Deniqve isto bono vtare, dvm adsit, cvm absit, ne reqviras: nisi
forte advlescentes pveritiam, pavlvm aetate progressi advlescentiam debent
reqvirere. Cvrsvs est certvs aetatis et vna via natvrae eaqve simplex, svaqve cviqve
parti aetatis tempestivitas est data, vt et infirmitas pverorvim et ferocitas
ivvenvm et gravitas iam constantis aetatis et senectvtis matvritas natvrale

qviddam habet, qvod svo tempore percipi debeat.

Chapter 11

avdire te arbitror, Scipio, hospes tvvs avitvs Masinissa qvae faciat hodie
nonaginta natvs annos: cvm ingressvs iter pedibvs sit, in eqvvm omnino non
ascendere; cvm avtem eqvo, ex eqvo non descendere; nvllo imbri, nvllo frigore
addvci vt capite operto sit; symmam esse in eo corporis siccitatem, itaqve omnia
exseqvi regis officia et mvnera. Potest igitvr exercitatio et temperantia etiam in

senectvte conservare aliqvid pristini roboris.

12



36

37

ne sint in senectvte vires: ne postvlantvr qvidem vires a senectvte. ergo et
legibvs et institvtis vacat aetas nostra mvneribvs eis qvae non possvnt sine
viribvs svstineri. itagve non modo qvod non possvmvs, sed ne qvantvm

possvmvs qvidem cogimvr.

At mvlti ita svnt imbecilli senes, vt nvllvm offici avt omnino vitae mvnvs
exseqvi possint. At id qvidem non proprivm senectvtis vitivm est, sed
commvne valetvdinis. qvam fvit imbecillvs P. Africani filivs, is qvi te adoptavit,
qvam tenvi avt nvlla potivs valetvdine! qvod ni ita fvisset, altervm illvd
exstitisset lvmen civitatis; ad paternam enim magnitvdinem animi doctrina
vberior accesserat. qvid mirvm igitvr in senibvs, si infirmi svnt aliqvando, cvm
id ne advlescentes qvidem effvgere possint?

resistendvm, Laeli et Scipio, senectvti est eivsqve vitia diligentia compensanda
svnt, pvgnandvm tamqvam contra morbvm sic contra senectvtem, habenda

ratio valetvdinis,

vtendvm exercitationibvs modicis, tantvm cibi et potionis adhibendvm, vt
reficiantvr vires, non opprimantvr. nec vero corpori solvm svbveniendvm est,
sed menti atqve animo mvlto magis. nam haec qvoqve, nisi tamqvam lvmini
olevm instilles, exstingvvntvr senectvte. et corpora qvidem exercitationvm
defetigatione ingravescvnt, animi avtem exercitando levantvr. nam qvos ait
Caecilivs comicos stvltos senes, hos significat credvlos obliviosos dissolvtos,
qvae vitia svnt non senectvtis, sed inertis ignavae somnicvlosae senectvtis. vt
petvlantia, vt libido magis est advlescentivim qvam senvm, nec tamen omnivm
advlescentivm, sed non proborvm, sic ista senilis stvltitia, qvae deliratio

appellari solet, senvm levivm est, non omnivm.

qvattvor robvstos filios, qvingve filias, tantam domvm, tantas clientelas Appivs
regebat et caecvs et senex; intentvm enim animvm tamqvam arcvim habebat nec
langvescens svccvmbebat senectvti. tenebat non modo avctoritatem, sed etiam
imperivm in svos: metvebant servi, verebantvr liberi, carvm omnes habebant;

vigebat in illa domo mos patrivs et disciplina.

Ita enim senectvs honesta est, si se ipsa defendit, si ivs svvm retinet, si nemini
emancipata est, si vsqve ad vltimvm spiritvm dominatvr in svos. vt enim
advlescentem in qvo est senile aliqvid, sic senem in qvo est aliqvid advlescentis
probo, qvod qVi seqvitvr, corpore senex esse poterit, animo nvmgqvam erit.

septimvs mihi liber Originvm est in manibvs; omnia antiqvitatis monvmenta
colligo; cavsarvm illvstrivim, qvascvnqve defendi, nvnc cvm maxime conficio
orationes; ivs avgvrivm pontificivm civile tracto; mvltvm etiam Graecis litteris
vtor; Pythagoriorvmqve more, exercendae memoriae gratia, qvid qvoqve die
dixerim avdierim €gerim commemoro Vesperi. hae svnt exercitationes ingeni,
haec cvrricvla mentis; in his desvdans atqve elaborans corporis viris non magno
opere desidero. adsvm amicis, venio in senatvm freqvens vltroqve affero res
mvltvm et div cogitatas easqve tveor animi, non corporis viribvs. qvas si exseqvi
neqvirem, tamen me lectvlvs mevs oblectaret ea ipsa cogitantem, qvae iam agere
non possem; sed vt possim facit acta vita. Semper enim in his stvdiis
laboribvsqve viventi non intellegitvr qvando obrepat senectvs: ita sensim sine

sensv aetas senescit nec svbito frangitvr, sed divtvrnitate exstingvitvr.

Chapter 12

seqvitvr tertia vitvperatio senectvtis, qvod eam carere dicvnt volvptatibvs. O
praeclarvm mvnvs aetatis, si qvidem id avfert a nobis, qvod est in advlescentia
vitiosissimvm! accipite enim, optimi advlescentes, veterem orationem Archytae
Tarentini, magni in primis et praeclari viri, qvae mihi tradita est cvm essem
advlescens Tarenti cvm Q. Maximo. nvllam capitaliorem pestem qvam
volvptatem corporis hominibvs dicebat a natvra datam, cvivs volvptatis avidae

libidines temere et effrenate ad potiendvm incitarentvr.

hinc patriae proditiones, hinc rervm pvblicarvm eversiones, hinc cvm hostibvs
clandestina collogvia nasci; nvllvm deniqve scelvs, nvllvm malvm facinvs esse,

ad qvod svscipiendvm non libido volvptatis impelleret; stvpra vero et advlteria

et omne tale flagitivm nvllis excitari aliis illecebris nisi volvptatis; cvmqve
homini sive natvra sive qvis devs nihil mente praestabilivs dedisset, hvic divino

mvneri ac dono nihil tam esse inimicvm qvam volvptatem.

nec enim lvbidine dominante temperantiae locvm esse, neqve omnino in
Volvptatis regno virtvtem posse consistere.

qvod qvo magis intellegi posset, fingere animo ivbebat tanta incitatvm aliqvem
volvptate corporis, qvanta percipi posset maxima; nemini censebat fore dvbivm
qvin tam div, dvm ita gavderet, nihil agitare mente, nihil ratione, nihil
cogitatione conseqvi posset. qvocirca nihil esse tam detestabile tamqve
pestifervm qvam volvptatem, si qvidem ea, cvin maior esset atqve longior,
omne animi lvmen exstingveret. haec cvm C. Pontio Samnite, patre eivs, a qvo
Cavdino proelio Sp. Postvmivs T. Vetvrivs consvles svperati svat, locvtvm
Archytam Nearchvs Tarentinvs hospes noster, qvi in amicitia popvli Romani
permanserat, se a maijoribvs natv accepisse dicebat, cvim qvidem ei sermoni
interfvisset Plato Atheniensis, qvem Tarentvm venisse L. Camillo Ap. Clavdio

consvlibvs reperio.

quorsvs hoc? vt intellegeretis, si volvptatem aspernari ratione et sapientia non
possemvs, magnam esse habendam senectvti gratiam, qvae efficeret vt id non
liberet qvod non oporteret. impedit enim consilivm volvptas, rationi inimica
est, mentis vt ita dicam praestringit ocvlos, nec habet vllvm cvm virtvte
commercivm.

invitvs feci vt fortissimi viri T. Flaminini fratrem L. Flamininvm e senatv
eicerem septem annis post qvam consvl fvisset, sed notandam pvtavi libidinem.
ille enim cvm esset consvl in Gallia exoratvs in convivio a scorto est vt secvri
feriret aliqvem eorvm qvi in vincvlis essent, damnati rei capitalis. hic Tito fratre
svo censore, qvi proximvs ante me fverat, elapsvs est, mihi vero et Flacco
nevtiqvam probari potvit tam flagitiosa et tam perdita libido, qvae cvm probro

privato conivngeret imperi dedecvs.

Chapter 13

saepe avdivi e maioribvs natv, qvi se porro pveros a senibvs avdisse dicebant,
mirari solitvm C. Fabricivm qvod, cvm apvd regem Pyrrhvm legatvs esset,
avdisset a Thessalo Cinea esse qvendam Athenis qvi se sapientem profiteretvr,
evmqve dicere omnia qvae faceremvs ad volvptatem esse referenda. qvod ex eo
avdientis M’. Cvrivim et Ti. Corvncanivm optare solitos vt id Samnitibvs
ipsiqve Pyrrho persvaderetvr, qvo facilivs vinci possent cvm se volvptatibvs
dedissent. vixerat M’. Cvrivs cvim P. Decio, qvi qvingvennio ante evm consvlem
se pro re pvblica qvarto consvlatv devoverat: norat evndem Fabricivs, norat
Corvncanivs, qvi cvim ex sva vita tvm ex eivs qvem dico Deci facto ivdicabant
esse profecto aliqvid natvra pvlchrvm atqve praeclarvm, qvod sva sponte

expeteretvr qvodqve spreta et contempta volvptate optimvs qvisqve seqveretvr.

qvorsvm igitvr tam mvlta de volvptate? qvia non modo vitvperatio nvlla, sed
etiam svmma lavs senectvtis est, qvod ea volvptates nvllas magno opere
desiderat. caret epvlis exstrvctisqve mensis et freqventibvs pocvlis. caret ergo
etiam vinvlentia et crvditate et insomniis. sed si aliqvid dandvm est volvptati,
qvoniam eivs blanditiis non facile obsistimvs, divine enim Plato escam
malorvm appellat volvptatem qvod ea videlicet homines capiantvr vt pisces,
qvamqvam immoderatis epvlis caret senectvs, modicis tamen conviviis delectari
potest. C. Dvellivm M. F., qvi Poenos classe primvs devicerat, redevntem a cena
senem saepe videbam pver; delectabatvr cereo fvnali et tibicine, qvae sibi nvllo

exemplo privatvs svmpserat: tantvm licentiae dabat gloria.

sed qvid ego alios? ad me ipsvm iam revertar. primvm habvi semper sodalis—
sodalitates avtem me qvaestore constitvtae svnt sacris Idaeis Magnae Matris
acceptis—epvlabar igitvr cvm sodalibvs, omnino modice, sed erat qvidam
fervor aetatis, qva progrediente omnia fivnt in dies mitiora. neqve enim
ipsorvm conviviorvm delectationem volvptatibvs corporis magis qvam coety

amicorvm et sermonibvs metiebar; bene enim maiores accvbitionem epvlarem

amicorvm, qvia vitae conivnctionem haberet, convivivm nominavervnt, melivs
qvam Graeci, qvi hoc idem tvin compotationem, tvm concenationem vocant,

vt, qvod in eo genere minimvm est, id maxime probare videantvr.

Chapter 14

ego vero propter sermonis delectationem tempestivis qvoqve conviviis delector,
nec cvm aeqvalibvs solvim, qvi pavci admodvm restant, sed cvm vestra etiam
aetate atqve vobiscvm, habeoqve senectvti magnam gratiam, qvae mihi
sermonis aviditatem avxit, potionis et cibi svstvlit. qvod si qvem etiam ista
delectant, ne omnino bellvm indixisse videar volvptati, cvivs est fortasse qvidam
natvralis modvs, non intellego ne in istis qvidem ipsis volvptatibvs carere sensv
senectvtem. me Vvero et magisteria delectant a maioribvs institvta et is sermo, qvi
more maiorvim a svmmo adhibetvr in pocvlo, et pocvla, sicvt in Symposio
Xenophontis est, minvta atqve rorantia, et refrigeratio aestate et vicissim avt sol
avt ignis hibernvs. qvae qvidem etiam in Sabinis perseqvi soleo convivivmqve
vicinorvm cotidie compleo, qvod ad mvltam noctem qvam maxime possvmvs

vario sermone prodvcimvs.

At non est volvptatvm tanta qvasi titillatio in senibvs. credo, sed ne desideratio
qvidem; nihil avtem est molestvim qvod non desideres. bene Sophocles, cvim ex
eo qvidam iam affecto aetate qvaereret, vteretvrne rebvs veneriis, di meliora!
inqvit; ego vero istinc sicvt a domino agresti ac fvrioso profvgi. cvpidis enim
rervm talivm odiosvm fortasse et molestvm est carere, satiatis vero et expletis
ivevndivs est carere qvam frvi; qvamqvam non caret is, qvi non desiderat; ergo

hoc non desiderare dico esse ivevndivs.

qvod si istis ipsis volvptatibvs bona aetas frvitvr libentivs, primvm parvvlis
frvitvr rebvs, vt diximvs, deinde eis, qvibvs senectvs, etiam si non abvnde

potitvr, non omnino caret. vt Tvrpione Ambivio magis delectatvr qvi in prima

cavea spectat, delectatvr tamen etiam qvi in vltima, sic advlescentia volvptates
propter intvens magis fortasse laetatvr, sed delectatvr etiam senectvs, procvl eas

spectans, tantvim qvantvm sat est.

At illa qvanti svnt, animvm tamqvam emeritis stipendiis libidinis ambitionis,
contentionvm inimicitiarvm, cvpiditatvrn omnivm secvim esse secvmqve, vt
dicitvr, vivere! si vero habet aliqvod tamqvam pabvlvm stvdi atqve doctrinae,
nihil est otiosa senectvte ivevndivs. videbamvs in stvdio dimetiendi paene caeli
atqve terrae Gallvm familiarem patris tvi, Scipio. qvotiens illvm lvx noctv
aliqvid describere ingressvm, qvotiens nox oppressit cvm mane coepisset! qvam

delectabat evm defectiones solis et [vnae mvlto ante nobis praedicere!

qvid in levioribvs stvdiis, sed tamen acvtis? qvam gavdebat Bello svo Pvnico
Naevivs, qvam Trvevlento Plavtys, qvam Psevdolo! vidi etiam senem Livivm,
qvi, cvm sex annis ante qvam ego natvs svm fabvlam docvisset Centone
Tvditanoqve consvlibvs, vsqve ad advlescentiam meam processit aetate.

qvid de P. Licini Crassi et pontifici et civilis ivris stvdio loqvar avt de hvivs P.
Scipionis, qvi his pavcis diebvs pontifex maximvs factvs est? atqve eos omnis,
qvos commemoravi, his stvdiis flagrantis senes vidimvs. M. vero Cethegvm,
qvem recte svadae medvllam dixit Ennivs, qvanto stvdio exerceri in dicendo
videbamvs etiam senem! qvae svnt igitvr epvlarvm avt lvdorvm avt scortorvm
volvptates cvm his volvptatibvs comparandae? atqve haec qvidem stvdia
doctrinae, qvae qvidem prvdentibvs et bene institvtis pariter cvm aetate
crescvnt, vt honestvm illvd Solonis sit, qvod ait versicvlo qvodam, vt ante dixi,
senescere se mvlta in dies addiscentem, qva volvptate animi nvlla certe potest

esse maior.

Chapter 15

venio nvnc ad volvptates agricolarvm, qvibvs ego incredibiliter delector, qvae
nec vlla impedivatvr senectvte et mihi ad sapientis vitam proxime videntvr
accedere. habent enim rationem cvm terra, gvae nvmqvam recvsat imperivim
nec vmqvam sine vsvra reddit qvod accepit, sed alias minore, plervmqve maiore
cvm faenore; qvamqgvam me qvidem non frvctvs modo, sed etiam ipsivs terrae
vis ac natvra delectat. qvae cvm gremio mollito ac svbacto sparsvm semen
excepit, primvm id occaecatvm cohibet, ex qvo occatio qvae hoc efficit
nominata est; deinde tepefactvim vapore et compressv svo diffvndit et elicit
herbescentem ex eo viriditatem, qvae nixa fibris stirpivm sensim adolescit
cvlmoqpve erecta genicvlato vaginis iam qvasi pvbescens inclvditvr; e qvibvs cvm
emersit, fvndit frvgem spici ordine strvctam et contra avivin minorvm morsvs

mvnitvr vallo aristarvm.

qvid ego vitivm ortvs satvs incrementa commemorem? satiari delectatione non
possvm, vt meae senectvtis reqvietem oblectamentvmqve noscatis. omitto enim
vim ipsam omnivm qvae generantvr e terra, qvae ex fici tantvlo grano avt ex
acini vinaceo avt ex ceterarvm frvgvm avt stirpivin minvtissimis seminibvs
tantos trvncos ramosqve procreet; malleoli plantae sarmenta viviradices
propagines nonne efficivnt vt qvemvis cvim admiratione delectent? vitis qvidem
qvae natvra cadvca est et, nisi fvlta est, fertvr ad terram, eadem, vt se erigat,
clavicvlis svis qvasi manibvs qvidqvid est nacta complectitvr, qvam serpentem
mvltiplici lapsv et erratico, ferro ampvtans coercet ars agricolarvm, ne silvescat

sarmentis et in omnis partis nimia fvndatvr.

itagve inevnte vere in eis qvae relicta svnt exsistit tamqvam ad articvlos
Sarmentorvim ea qvae gemma dicitvr, a qva oriens vva se ostendit, qvae et svco
terrae et calore solis avgescens primo est peracerba gvstatv, dein matvrata
dvlcescit vestitaqve pampinis nec modico tepore caret et nimios solis defendit

ardores. qva qvid potest esse cvm frvetvy laetivs, tvm aspectv pvlchrivs?

cvivs qvidem non vtilitas me solvm, vt ante dixi, sed etiam cvltvra et natvra ipsa
delectat: adminicvlorvm ordines, capitvm ivgatio, religatio et propagatio
vitivm, sarmentorvm ea, qvam dixi, aliorvm ampvtatio, aliorvm immissio.

qvid ego irrigationes, qvid fossiones agri repastinationesqve proferam, qvibvs fit
mvlto terra fecvndior? qvid de vtilitate loqvar stercorandi? dixi in eo libro,

qvem de rebvs rvsticis scripsi.

De qva doctvs Hesiodvs ne verbvm qvidem fecit, cvm de cvltvra agri scriberet.
At Homervs, qvi mvltis vt mihi videtvr, ante saecvlis fvit, Laertam lenientem
desiderivm, qvod capiebat e filio, colentem agrvm et evm stercorantem facit.
nec vero segetibvs solvm et pratis et vineis et arbvstis res rvsticae laetae svnt, sed
hortis etiam et pomariis, tvm pecvdvm pastv, apivm examinibvs, florvm
omnivm varietate. nec consitiones modo delectant, sed etiam insitiones, qvibvs

nihil invenit agri cvltvra sollertivs.

Chapter 16

possvm perseqvi permvlta oblectamenta rervm rvsticarvm, sed ea ipsa qvae dixi
sentio fvisse longiora. ignoscetis avtem, nam et stvdio rervim rvsticarvm
provectvs svim, et senectvs est natvra logvacior, ne ab omnibvs eam vitiis videar
vindicare. ergo in hac vita M’. Cvrivs, cvm de Samnitibvs, de Sabinis, de Pyrrho
trivmphavisset, consvmpsit extremvm tempvs aetatis; cvivs qvidem ego villam
contemplans, abest enim non longe a me, admirari satis non possvm vel

hominis ipsivs continentiam vel temporvm disciplinam.

cvrio ad focvm sedenti magnvm avri pondvs Samnites cvm attvlissent, repvdiati
svnt; non enim avrvm habere praeclarvm sibi videri dixit, sed eis qvi haberent
avrvm imperare. poteratne tantvs animvs efficere non ivevndam senectvtem?

sed venio ad agricolas, ne a me ipso recedam. in agris erant tvm senatores, id est
senes—si qvidem aranti L. Qvinctio Cincinnato nvatiatvm est evm dictatorem

esse factvm, cvivs dictatoris ivssv magister eqvitvm C. Servilivs Ahala Sp.

Maelivm regnvm appetentem occvpatvm interemit. A villa in senatvm
arcessebatvr et Cvrivs et ceteri senes, ex qvo qvi €os arcessebant viatores
nominati svnt. nvm igitvr horvm senectvs miserabilis fvit, qvi se agri cvltione
oblectabant? mea qvidem sententia havd scio an nvlla beatior possit esse, neqve
solvm officio, qvod hominvm generi vniverso cvltvra agrorvm est salvtaris, sed
et delectatione qvam dixi, et satvritate copiaqve rervm omnivm, qvae ad victvm
hominvm, ad cvltvm etiam deorvm pertinent, vt, qvoniam haec qvidam
desiderant, in gratiam iam cvm volvptate redeamvs. Semper enim boni
assidviqve domini referta cella vinaria, olearia, etiam penaria est, villagve tota
locvples est, abvndat porco haedo agno gallina, lacte caseo melle. iam hortvm
ipsi agricolae svccidiam alteram appellant. conditiora facit haec svpervacaneis

etiam operis avcvpivm atqve venatio.

qvid de pratorvm viriditate avt arborvm ordinibvs avt vinearvm olivetorvmve
specie plvra dicam? brevi praecidam. agro bene cvlto nihil potest esse nec vsv
vberivs nec specie ornativs, ad qvem frvendvm non modo non retardat, vervm
etiam invitat atqve allectat senectvs. vbi enim potest illa actas avt calescere vel
apricatione melivs vel igni, avt vicissim vmbris aqvisve refrigerari salvbrivs? sibi

habeant igitvr arma,

sibi eqvos, sibi hastas, sibi clavam et pilam, sibi natationes atqve cvrsvs; nobis
senibvs ex lvsionibvs mvltis talos relinqvant et tesseras; id ipsvm vt lvbebit,

qvoniam sine eis beata esse senectvs potest.

Chapter 17

mvltas ad res pervtiles Xenophontis libri svnt, qvos legite, qvaeso, stvdiose, vt
facitis. qvam copiose ab eo agri cvltvra lavdatvr in eo libro, qvi est de tvenda re
familiari, qvi Oeconomicvs inscribitvr! atqve vt intellegatis nihil ei tam regale
videri qvam stvdivm agri colendi, Socrates in eo libro loqvitvr cvm Critobvlo

Cyrvm minorem, Persarvm regem, praestantem ingenio atqve imperi gloria,

cvm Lysander Lacedaemonivs, vir symmae virtvtis, venisset ad evm Sardis eiqve
dona a sociis attvlisset, et ceteris in rebvs commvnem erga Lysandrvm atqve
hvmanvm fvisse et ei qvendam consaeptvm agrvm diligenter consitvm
ostendisse. cvim avtem admiraretvr Lysander et proceritates arborvm et directos
in qvincvncem ordines et hvmvm svbactam atqve pvram et svavitatem odorvm
qvi afflarentvr ex floribvs, tvm evm dixisse mirari se non modo diligentiam sed
etiam sollertiam eivs a qvo essent illa dimensa atqve discripta; et Cyrvm
respondisse: atqvi ego ista svm omnia dimensvs, mei svnt ordines, mea
discriptio; mvltae etiam istarvm arborvm mea manv svnt satae. tvm Lysandrvm,
intventem pvrpvram eivs et nitorem corporis ornatvmqve Persicvm mvlto avro
mvltisqve gemmis, dixisse: recte vero te, Cyre, beatvm fervnt, qvoniam virtvti

tvae fortvna conivncta est!

hac igitvr fortvna frvi licet senibvs, nec aetas impedit qvo minvs et ceterarvm
rervm et in primis agri colendi stvdia teneamvs vsqve ad vltimvm tempvs
senectvtis. M. qvidem Valerivm Corvinvm accepimvs ad centesimvm annvm
perdvxisse, cvim esset acta iam aetate in agris eosqve coleret, cvivs inter primvm
et sextvm consvlatvm sex et qvadraginta anni interfvervnt. ita qvantvm spativm
aetatis maiores ad senectvtis initivm esse volvervnt, tantvs illi cvrsvs honorvm
tvit; atqve hvivs extrema aetas hoc beatior qvam media, qvod avctoritatis

habebat plvs, laboris minvs.

apex est avtem senectvtis avctoritas. qvanta fvit in L. Caecilio Metello, qvanta
in A. Atilio Calatino! in qvem illvd elogivm:

hvnc vovm plvrimae consentivnt gentes

popvli primarivm fvisse virvm.

notvm est totvm carmen incisvm in sepvlcro. ivre igitvr gravis, cvivs de
lavdibvs omnivm esset fama consentiens. qvem virvm nvper P. Crassvm,
pontificem maximvm, qvem postea M. Lepidvm eodem sacerdotio praeditvm
vidimvs! qvid de Pavlo avt Africano loqvar, avt, vt iam ante, de Maximo?
qvorvm non in sententia solvm, sed etiam in nvtv residebat avctoritas. habet
senectvs, honorata praesertim, tantam avctoritatem, vt ea plvris sit qvam omnes

advlescentiae volvptates.

Chaprer 18

sed in omni orationemementote eam me senectvtem lavdare, qvae fvndamentis
advlescentiae constitvta sit. ex qvo efficitvr id, qvod ego magno qvondam cvm
assensv omnivm dixi, miseram esse senectvtem qvae se oratione defenderet. non
cani nec rvgae repente avctoritatem arripere possvnt, sed honeste acta svperior

actas frvctvs capit avctoritatis extremos.

haec enim ipsa svnt honorabilia, qvae videntvr levia atqve commvnia—salvtari
appeti decedi assvrgi dedvci redvci consvli, qvae et apvd nos et in aliis
civitatibvs, vt qvaeqve optime morata est, ita diligentissime observantvr.
Lysandrvm Lacedaemonivm, cvivs modo feci mentionem, dicere aivnt solitvm
Lacedaemonem esse honestissimvm domicilivm senectvtis; nvsqvam enim
tantvm tribvitvr aetati, nvsqvam est senectvs honoratior. qvin etiam memoriae
proditvm est, cvm Athenis Ivdis qvidam in theatrvm grandis natv venisset,
magno consessv locvm nvsqvam ei datvm a svis civibvs, cvm avtem ad
Lacedaemonios accessisset, qvi, legati cvm essent, certo in loco considerant,

consvrrexisse omnes illi dicvntvr et senem sessvm recepisse;

qvibvs cvm a cvncto consessv plavsvs esset mvltiplex datvs, dixisse ex eis
qvendam Atheniensis scire qvae recta essent, sed facere nolle.

mvlta in nostro collegio praeclara, sed hoc, de qvo agimvs, in primis, qvod, vt
qvisqve aetate antecedit, ita sententiae principatvm tenet, neqve solvm honore
antecedentibvs, sed eis etiam, qvi cvm imperio svnt, maiores natv avgvres
anteponvntvr. qvae svnt igitvr volvptates corporis cvm avctoritatis praemiis
comparandae? qvibvs qvi splendide vsi svnt, ei mihi videntvr fabvlam aetatis

peregisse nec tamqvam inexercitati histriones in extremo actv corrvisse.

At svnt morosi et anxii et iracvndi et difficiles senes. si qvaerimvs, etiam avari;
sed haec morvm vitia svnt, non senectvtis. ac morositas tamen et ea vitia, qvae

dixi, habent aliqvid excvsationis, non illivs qvidem ivstae, sed qvae probari

posse videatvr: contemni se pvtant, despici, illvdi; praeterea in fragili corpore
odiosa omnis offensio est; qvae tamen omnia dvlciora fivnt et moribvs bonis et
artibvs, idqve cvm in vita tvm in scaena intellegi potest ex eis fratribvs qvi in
Adelphis svnt. qvanta in altero diritas, in altero comitas! Sic se res habet: vt
enim non omne vinvim, sic non omnis natvra vetvstate coacescit. severitatem in
senectvte probo, sed eam, sicvt alia, modicam; acerbitatem nvllo modo; avaritia

vero senilis qvid sibi velit, non intellego.

Chapter 19

Potest enim qvicqvam esse absvrdivs qvam, qvo viae minvs restet, €o plvs viatici
qvaerere?

qvarta restat cavsa, qvae maxime angere atqve sollicitam habere nostram
aetatem videtvr, appropinqvatio mortis, qvae certe a senectvte non potest esse
longe. O miservm senem, qvi mortem contemnendam esse in tam longa aetate
non viderit! qvae avt plane neglegenda est, si omnino exstingvit animvm, avt
etiam optanda, si aliqvo evm dedvcit vbi sit fvtvrvs aeternvs. atqvi tertivm certe

nihil inveniri potest.

qvid igitvr timeam, si avt non miser post mortem, avt beatvs etiam fvtvrvs svm?
qvamqvam qvis est tam stvltvs, qvamvis sit advlescens, cvi sit exploratvm se ad
vespervm esse victvrvm? qvin etiam aetas illa mvlto plvris qvam nostra casvs
mortis habet: facilivs in morbos incidvnt advlescentes, gravivs aegrotant, tristivs
cvrantvr. itaqve pavci venivnt ad senectvtem; qvod ni ita accideret, melivs et
prvdentivs viveretvr. mens enim et ratio et consilivm in senibvs est, qvi si nvlli
fvissent, nvllae omnino civitates fvissent.

sed redeo ad mortem impendentem. qvod est istvd crimen senectvtis, cvm id ei

videatis cvm advlescentia esse commvne?

sensi ego in optimo filio, tv in exspectatis ad amplissimam dignitatem fratribvs,
Scipio, mortem omni aetati esse commvnem. At sperat advlescens div se
victvrvm, qvod sperare idem senex non potest. insipienter sperat; qvid enim
stvltivs qvam incerta pro certis habere, falsa pro veris? At senex ne qvod speret
qvidem habet. At est eo meliore condicione qvam advlescens, qvioniam id qvod

ille sperat hic consecvtvs est: ille volt div vivere, hic div vixit.

qvamqvam, o di boni, qvid est in hominis natvra div? da enim svpremvm
tempvs; exspectemvs Tartessiorvm regis actatem—fvit enim, vt scriptvm video,
Arganthonivs qvidam Gadibvs, qvi octoginta regnaverat annos, centvm viginti
vixerat—sed mihi ne divtvrnvm qvidem qvicqvam videtvr, in qvo est aliqvid
extremvm; cvim enim id advenit, tvm illvd, qvod praeteriit, efflvxit; tantvm
remanet, qvod virtvte et recte factis consecvtvs sis. horae qvidem cedvnt et dies
€t menses €t anni, Nec praeteritvm tempvs vmqvam revertitvr nec qvid seqvatvr

sciri potest. qvod cviqve temporis ad vivendvm datvr, eo debet esse contentvs.

neqve enim histrioni, vt placeat, peragenda fabvla est, modo in qvocvnqve fverit
actv probetvr; neqve sapientibvs vsqve ad plavdite veniendvm est, breve enim
tempvs aetatis satis longvm est ad bene honesteqve vivendvm; sin processerit
longivs, non magis dolendvm est, qvam agricolae dolent praeterita verni
temporis svavitate aestatem avtvmnvmgqve Venisse. ver enim tamqvam
advlescentia significat ostenditqve frvctvs fvtvros; reliqva avtem tempora

demetendis frvctibvs et percipiendis accommodata svnt.

frvctys avtem senectvtis est, vt saepe dixi, ante partorvm bonorvm memoria et
copia. omnia avtem, qvae secvndvm natvram fivnt, svnt habenda in bonis; qvid
est avtem tam secvndvm natvram qvam senibvs emori? qvod idem contingit
advlescentibvs adversante et repvgnante natvra. itaqve advlescentes mihi mori
sic videntvr, vt cvm aqvae mvltitvdine flammae vis opprimitvr, senes avtem sic,
vt cvm sva sponte, nvlla adhibita vi, consvmptvs ignis exstingvitvr, et qvasi

poma ex arboribvs, crvda si svn, vix evellvntvr, si matvra et cocta, decidvnt, sic

vitam advlescentibvs vis avfert, senibvs matvritas; qvae qvidem mihi tam
ivevnda est, vt, qvo propivs ad mortem accedam, qvasi terram videre videar

aligvandoqve in portvm ex longa navigatione esse ventvrvs.

Chapter 20

senectvtis avtem nvllvs est certvs terminvs, recteqve in ea vivitvr, qvoad mvnvs
offici exseqvi et tveri possit mortemqve contemnere, €x qvo fit vt animosior
etiam senectvs sit qvam advlescentia et fortior. hoc illvd est, qvod Pisistrato
tyranno a Solone responsvm est, cvm illi qvaerenti qva tandem re fretvs sibi tam
avdaciter obsisteret respondisse dicitvr senectvte. sed vivendi est finis optimvs,
cvm integra mente certisqve sensibvs opvs ipsa svvm eadem qvae coagmentavit
natvra dissolvit. vt navem, vt aedificivm idem destrvit facillime qvi constrvxit,
sic hominem eadem optime qvae conglvtinavit natvra dissolvit. iam omnis
conglvtinatio recens aegre, inveterata facile divellitvr.
ita fit vt illvd breve vitae reliqvvm nec avide appetendvm senibvs nec sine cavsa
deserendvm sit;
vetatqve Pythagoras inivssv imperatoris, id est dei, de praesidio et statione vitae
decedere. Solonis qvidem sapientis est elogivm, qvo se negat velle svam
mortem dolore amicorvm et lamentis vacare. volt, credo, se esse carvm svis.
sed havd scio an melivs Ennivs:
nemo me lacrvmis decoret, neqve fvnera fletv faxit.

non censet lvgendam esse mortem, qvam immortalitas conseqvatvr.

iam sensvs moriendi aliqvis esse potest, isqve ad exigvvm tempvs, praesertim
seni: post mortem qvidem sensvs avt optandvs avt nvllvs est. sed hoc
meditatvym ab advlescentia debet esse, mortem vt neglegamvs; sine qva
meditatione tranqvillo animo esse nemo potest. moriendvm enim certe est, et
incertvm an hoc ipso die. mortem igitvr omnibvs horis impendentem timens

qVi poterit animo consistere?

De qva non ita longa dispvtatione opvs esse videtvr, cvim recordor non L.
Brvtvm, qvi in liberanda patria est interfectvs, non dvos Decios, qvi ad
volvntariam mortem cvrsvm eqvorvm incitavervnt, non M. Atilivm, qvi ad
svpplicivm est profectvs vt fidem hosti datam conservaret, non dvos Scipiones,
qvi iter Poenis vel corporibvs svis obstrvere volvervat, non avvm tvvm L.
Pavlvm, qvi morte lvit collegae in Cannensi ignominia temeritatem, non M.
Marcellvm, cvivs interitvm ne crvdelissimvs qvidem hostis honore sepvltvrae
carere passvs est, sed legiones nostras, qvod scripsi in Originibvs, in evm locvm
saepe profectas alacri animo et erecto, vnde se reditvras nvmgqvam arbitrarentvr.
qvod igitvr advlescentes, et ei qvidem non solvm indocti sed etiam rvstici

contemnvnt, id docti senes extimescent?

omnino, vt mihi qvidem videtvr stvdiorvim omnivm satietas vitae facit
satietatem. svnt pveritiae stvdia certa: nvm igitvr ea desiderant advlescentes?
svat inevntis advlescentiae: nvm ea constans iam reqvirit actas, qvae media
dicitvr? svnt etiam eivs aetatis: ne ea qvidem qvaervntvr in senectvte. svnt
extrema qvaedam stvdia senectvtis: ergo, vt svperiorvm aetatvm stvdia occidvnt,
sic occidvnt etiam senectvtis; qvod cvm evenit, satietas vitae tempvs matvrvm

mortis affert.

Chapter 21

non enim video, cvr, qvid ipse sentiam de morte, non avdeam vobis dicere,
qvod eo cernere mihi melivs videor, qvo ab ea propivs absvm. ego vestros
patres, P. Scipio tvqve, C. Laeli, viros clarissimos mihiqve amicissimos, vivere
arbitror et eam qvidem vitam, qvae est sola vita nominanda. nam dvm svmvs
inclvsi in his compagibvs corporis, mvnere qvodam necessitatis et gravi opere
perfvngimvr; est enim animvs caelestis ex altissimo domicilio depressvs et qvasi
demersvs in terram, locvm divinae natvrae aeternitatiqve contrarivm. sed credo

deos immortalis sparsisse animos in corpora hvmana, vt essent qvi terras

tverentvr qviqve caelestivm ordinem contemplantes imitarentvr evm vitae
modo atqve constantia. nec me solvm ratio ac dispvtatio impvlit vt ita

crederem, sed nobilitas etiam svmmorvm philosophorvm et avctoritas.

avdiebam Pythagoram Pythagoriosqve, incolas paene nostros, qvi essent Italici
philosophi qvondam nominati, nvmqvam dvbitasse qvin ex vniversa mente
divina delibatos animos haberemvs. demonstrabantvr mihi praeterea qvae
Socrates svpremo vitae die de immortalitate animorvm disservisset, is qvi esset
omnivm sapientissimvs oracvlo Apollinis ivdicatvs. qvid mvlta? Sic mihi
persvasi, sic sentio, cvm tanta celeritas animorvm sit, tanta memoria
praeteritorvm fvtvrorvmqve prvdentia, tot artes, tantae scientiae, tot inventa,
non posse eam natvram, qvae res eas contineat, esse mortalem; cvmqve semper
agitetvr animvs nec principivm motvs habeat, qvia se ipse moveat, ne finem
qvidem habitvrvm esse motvs, qvia nvmqvam se ipse sit relictvryvs; et cvm
simplex animi natvra esset neqve haberet in se qvicqvam admixtvm dispar svi
atqve dissimile, non posse evm dividi, qvod si non posset, non posse interire;
magnoqve esse argvmento homines scire pleraqve ante qvam nati sint, qvod
fam pveri, cvm artis difficilis discant, ita celeriter res innvmerabilis arripiant, vt
€as non tvm primvm accipere videantvr, sed reminisci et recordari. haec

Platonis fere.

Chapter 22

apvd Xenophontem avtem moriens Cyrvs maior haec dicit: nolite arbitrari, o
mihi carissimi filii, me, cvim a vobis discessero, nvsqvam avt nvllvm fore. nec
enim, dvm eram vobiscvm, animvm mevm videbatis, sed evm esse in hoc
corpore ex eis rebvs qvas gerebam intellegebatis. evndem igitvr esse creditote,

etiam si nvllvm videbitis.

nec vero clarorvm virorvm post mortem honores permanerent, si nihil eorvm
ipsorvm animi efficerent, qvo divtivs memoriam svi teneremvs. mihi qvidem
nvmgqgvam persvaderi potvit animos dvm in corporibvs essent mortalibvs vivere,
CVIm excessissent ex €is emori; nec vero tvm animvm esse insipientem cvm ex
insipienti corpore evasisset, sed cvm omni admixtione corporis liberatvs pvrvs
et integer esse coepisset, tvm esse sapientem. atqve etiam, cvm hominis natvra
morte dissolvitvr, ceterarvm rervm perspicvvm est qvo qvaeqve discedat, abevnt
enim illve omnia, vnde orta svnt; animvs avtem solvs nec cvm adest nec cvm

discessit apparet. iam vero videtis nihil esse morti tam simile qvam somnvm.

Chapter 23

atqvi dormientivm animi maxime declarant divinitatem svam; mvlta enim, cvm
remissi et liberi svnt, fvtvra prospicivnt; ex qvo intellegitvr qvales fvtvri sint,
cvm se plane corporis vincevlis relaxaverint. qva re, si haec ita svat, sic me
colitote, inqvit, vt devm, sin vna est interitvrvs animvs cvm corpore, vos tamen,
deos verentes, qvi hanc omnem pvlchritvdinem tventvr et regvnt, memoriam
nostri pie inviolateqve servabitis. Cyrvs qvidem haec moriens; nos, si placet,

nostra videamvs.

nemo vmqvam mihi, Scipio,persvadebit avt patrem tvvm Pavlvm, avt dvos avos
Pavlvm et Africanvm, avt Africani patrem avt patrvvm, avt mvltos praestantis
viros, qvos envmerare non est necesse, tanta esse conatos qvae ad posteritatis
memoriam pertinerent, nisi animo cernerent posteritatem ad ipsos pertinere.
anne censes, vt de me ipse aliqvid more senvm glorier, me tantos labores
divrnos noctvrnosqve domi militiaeqve svsceptvrvm fvisse, si isdem finibvs
gloriam meam qvibvs vitam essem terminatvrvs? nonne melivs mvlto fvisset
otiosam et qvietam actatem sine vllo labore et contentione tradvcere? sed nescio
qvo modo animvs erigens se posteritatem ita semper prospiciebat, qvasi, cvim

excessisset e vita, tvm deniqve victvrys esset. qvod qvidem ni ita se haberet vt

animi immortales essent, havd optimi cvivsqve animvs maxime ad
immortalitatis gloriarn niteretvr. qvid qvod sapientissimvs qvisqve aeqvissimo

animo moritvr,

stvltissimvs iniqvissimo, nonne vobis videtvr is animvs, qvi plvs cernat et
longivs, videre se ad meliora proficisci, ille avtem, cvivs obtvsior sit acies, non
videre?

eqvidem efferor stvdio patres vestros qvos colvi et dilexi videndi, neqve vero eos
solvm convenire aveo, qvos ipse cognovi, sed illos etiam, de qvibvs avdivi et legi
et ipse conscripsi; qvo qvidem me proficiscentem havd sane qvid facile
retraxerit, nec tamqvam Peliam recoxerit. et si qvis devs mihi largiatvr vt ex hac
aetate repverascam et in cvnis vagiam, valde recvsem, nec vero velim qvasi

decvrso spatio ad carceres a calce revocari.

qvid habet enim vita commodi? qvid non potivs laboris? sed habeat sane; habet
certe tamen avt satietatem avt modvm. non libet enim mihi deplorare vitam,
qvod mvlti et ei docti saepe fecervnt, neqve me vixisse paenitet, qvoniam ita
vixi, vt non frvstra me natvm existimem, et ex vita ita discedo tamqvam ex
hospitio, non tamqvam e domo; commorandi enim natvra devorsorivim nobis,
non habitandi dedit.

O praeclarvm diem cvm in illvd divinvm animorvm concilivm coetvmqve
proficiscar cvmqve ex hac tvrba et collvvione discedam! proficiscar enim non ad
eos solvm viros, de qvibvs ante dixi, vervm etiam ad Catonem mevm, qvo nemo
vir melior natvs est, nemo pietate praestantior, cvivs a me corpvs est crematvm,
qvod contra decvit ab illo mevm, animvs vero non me deserens sed respectans,
in ea profecto loca discessit qvo mihi ipsi cernebat esse veniendvm. qvem ego
mevm casvm fortiter ferre visvs sym, non qvo aeqvo animo ferrem, sed me ipse

consolabar existimans non longinqvvm inter nos digressvm et discessvm fore.

His mihi rebvs, Scipio, id enim te cvm Laelio admirari solere dixisti, levis est
senectvs, nec solvm non molesta, sed etiam ivevnda. qvod si in hoc erro, qvi
animos hominvm immortalis esse credam, libenter erro nec mihi hvnc errorem,

qvo delector, dvm vivo, extorqveri volo; sin mortvys, vt qvidam minvti

philosophi censent, nihil sentiam, non vereor ne hvnc errorem mevm
philosophi mortvi irrideant. qvod si non svmvs immortales fvtvri, tamen
exstingvi homini svo tempore optabile est. nam habet natvra, vt aliarvm
omnivm rervm, sic vivendi modvm. senectvs avtem aetatis est peractio
tamqvam fabvlae, cvivs defetigationem fvgere debemvs, praesertim adivncta
satietate.

haec habvi de senectvte qvae dicerem, ad qvam vtinam veniatis, vt ea, qvae ex

me avdistis, re experti probare possitis!

31



